                      დედათა და ბავშვთა ჯანმრთელობის   საკოორდინაციო საბჭოს 
                                                                        სხდომის ოქმი 
                                                                7 ივნისი 2018 წელი 17:00 საათი

განსახილველი საკითხები:
1.  სხდომის გახსნა     -    დავით სერგეენკო,    საბჭოს თავმჯდომარე, საქართველოს შრომის, ჯანმრთელობისა და სოციალური დაცვის მინისტრი;
2. პერინატალური რეგიონალიზაციის პროგრამის  მიმდინარეობის  2017 წლის ანგარიში- ვერა ბაზიარი, საბჭოს მდივანი, პროგრამის კოორდინატორი;
3. დისკუსია;
4. სხდომის დახურვა.

საბჭოს სხდომას ესწრებოდნენ:

საბჭოს წევრები და მოწვეული სტუმრები:

1. დავით  სერგეენკო - საქართველოს შრომის, ჯანმრთელობისა და სოციალური დაცვის მინისტრი, საბჭოს თავმჯდომარე;
2. მაია ლაგვილავა -საქართველოს შრომის, ჯანმრთელობისა და სოციალური დაცვის მინისტრის მოადგილე, საბჭოს თავმჯდომარის მოადგილე;
3. ზაზა ბოხუა- საქართველოს შრომის, ჯანმრთელობისა და სოციალური დაცვის მინისტრის  პირველი მოადგილე, საბჭოს წევრი;
4. მარინა დარახველიძე - საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის უფროსი, საბჭოს წევრი;
5. ვერა ბაზიარი  -  საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის საორგანიზაციო სამმართველოს შტატგარეშე მუშაკი, საბჭოს წევრი, საბჭოს მდივანი; 
6. მარინე  ბაიდაური - საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის რეგულირების სამმართველოს მთავარი სპეციალისტი, საბჭოს წევრი;
7. გიორგი  გოლიჯაშვილი - საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ ,,სამედიცინო საქმიანობის სახელმწიფო რეგულირების სააგენტოს” დედათა და ბავშვთა სამედიცინო დახმარების ხარისხის კონტროლის სამმართველოს უფროსი, საბჭოს წევრი 
8. მაია კერესელიძე -  საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ „ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის” სამედიცინო სტატისტიკის დეპარტამენტის უფროსი, საბჭოს წევრი; 
9. თენგიზ ასათიანი- საქართველოს მეან-გინეკოლოგთა ასოციაციის პრეზიდენტი, მედიცინის მეცნიერებათა დოქტორი, საბჭოს წევრი;  
10. დავით გაგუა -  შპს ,,გაგუას კლინიკის” გენერალური დირექტორი, პროფესორი, მედიცინის მეცნიერებათა დოქტორი, საბჭოს წევრი; 
11. ზაზა სინაურიძე - საქართველოს ჰოსპიტალთა ასოციაციის თავმჯდომარე,  მედიცინის მეცნიერებათა დოქტორი, საბჭოს წევრი; 
12.  ქეთევან ნემსაძე - შპს ,,გლობალმედის“ პედიატრიული კლინიკის დირექტორი, დ. ტვილდიანის სახ. სამედიცინო უნივერსიტეტის (აიეტი) პროფესორი, ეროვნულ მეცნიერებათა აკადემიის წევრ-კორესპონდენტი, მედიცინის მეცნიერებათა დოქტორი, საბჭოს წევრი; 
13. ია დავითაია - საქართველოს ნეონატოლოგთა ასოციაციის პრეზიდენტი,  სს  ,,ჩაჩავას კლინიკის” ნეონატოლოგიური სამსახურის უფროსი, მედიცინის     მეცნიერებათა დოქტორი, საბჭოს წევრი; 
14. ირინა ქაროსანიძე- შპს ,,საოჯახო მედიცინის ეროვნული სასწავლო ცენტრის” გენერალური დირექტორი, საქართველოს საოჯახო მედიცინის პროფესიონალთა კავშირის თავმჯდომარე, საბჭოს წევრი; 
15. ნიკოლოზ კინტრაია - თსსუ მეანობა-გინეკოლოგიის დეპარტამენტის ხელმძღვანელი, პროფესორი, მეან-გინეკოლოგთა და პერინატოლოგთა ასოციაციის პრეზიდენტი, მედიცინის მეცნიერებათა დოქტორი, საბჭოს წევრი; 
16. კოტე  ბოჭორიშვილი - შპს კლინიკა ,,ელიტეს“ (ზესტაფონი) დირექტორი,  მეან-გინეკოლოგი, მედიცინის აკადემიური დოქტორი,საბჭოს წევრი; 
17. მამუკა  ნემსაძე - შპს ,,აკად. ო. ღუდუშაურის სახელობის ეროვნული ცენტრის“ სამეანო სამსახურის უფროსი, მეან-გინეკოლოგთა და პერინატოლოგთა ასოციაციის ვიცე- პრეზიდენტი, საბჭოს წევრი; 
18. [bookmark: _GoBack]ლელა შენგელია- სსიპ- ლ. საყვარელიძის  სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის არაგადამდებ დაავადებათა დეპარტამენტის დედათა და ბავშვთა ჯანმრთელობის სამმართველოს უფროსი,  საბჭოს წევრი;
19.  ლელა სტურუა- სსიპ- ლ. საყვარელიძის  სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის არაგადამდებ დაავადებათა დეპარტამენტის  უფროსი, საბჭოს წევრი; 
20. ირმა ბურდულაძე- სსიპ- სამედიცინო საქმიანობის სახელმწიფო რეგულირების სააგენტოს ლიცენზიებისა და აკრედიტაციის დეპარტამენტის უფროსი;
21. ლიკა მიქაბერიძე- გაეროს მოსახლეობის ფონდის (UNFPA) რეპროდუქციული ჯანმრთელობის კონსულტანტი,საბჭოს წევრი; 
22. გიორგი მატარაძე- გაეროს მოსახლეობის ფონდის (UNFPA)  საქართველოს ოფისის ხელმძღვანელის მოადგილე,საბჭოს წევრი; 

23. აკაკი ბაქრაძე- მედიცინის დოქტორი, საქართველოს ჯანდაცვის სამინისტროს ექსპერტი მეან-გინეკოლოგი, საქართველოს მეან- გინეკოლოგთა ასოციაციის გამგეობის წევრი, საბჭოს წევრი; 
24. თამარ ანთელავა-  სამედიცინო კორპორაცია ,,ევექსის“ სამეანო-გინეკოლოგიური სამსახურის უფროსი, საქართველოს შრომის, ჯანმრთელობისა და სოციალური დაცვის სამინინისტროს ექსპერტი მეან-გინეკოლოგი, საბჭოს წევრი; 
25.  დავით ციბაძე-  მედიცინის დოქტორი, ნეონატოლოგი, საბჭოს წევრი;   
26. ანა გორგიშელი- ჯანმრთელობის დაცვის დეპარტამენტის პოლიტიკის სამმართველოს უფროსი სპეციალისტი, საბჭოს წევრი.

სხდომა გახსნა საქართველოს შრომის, ჯანმრთელობისა და სოციალური დაცვის მინისტრმა ბატონმა დავით სერგეენკომ. მან აღნიშნა, რომ საქართველოს მთავრობის უცვლელ პრიორიტეტად რჩება დედათა და ბავშვთა ჯანმრთელობის მდგომარეობის საკითხები და ამ მიმართულებით, დედათა და ბავშვთა ჯანმრთელობის  საკოორდინაციო საბჭოს ეგიდით ბევრი მნიშვნელოვანი ნაბიჯი გადაიდგა. ერთ-ერთ უმნიშვნელოვანეს მიღწევას პერინატალური რეგიონალიზაციის პროექტი წარმოადგენდა, რომელიც წარმატებით განხორციელდა, თუმცა, ძალიან მნიშვნელოვანია მისი მდგრადობის შენარჩუნება, რისთვისაც სამინისტროს მხრიდან მუდმივად ხორციელდება მასზე ზედამხედველობა. შემდეგ აღნიშნა, რომ დეღევანდელ სხდომაზე წარმოდგენილი იქნება 2017 წლის პერინატალური რეგიონალიზაციის პროგრამის ანგარიში და სიტყვა გადასცა მომხსენებელს. 
ვერა ბაზიარმა - საბჭოს წევრებს წარუდგინა  2017 წლის პერინატალური რეგიონალიზაციის პროგრამის ანალიზი (პრეზენტაცია თან ერთვის ოქმს); 
მინისტრი- მადლობა გადაუხადა მომხსენებელს ღრმა და საინტერესო მოხსენებისათვის და აღნიშნა, რომ პრეზენტაცია მოიცავდა მნიშვნელოვან მიგნებებსა და საყურადღებო ინფორმაციას. 
ქეთევან ნემსაძე- დიდი მადლობა გადაუხადა მომხსენებელს და დამატებით აღნიშნა, რომ დედის მუცლით რეფერალი ყველაზე უკეთეს გამოსავალს განაპირობებს, ამიტომ, უჯობესი იქნება, თუ ორსული პირდაპირ მივა იმ დაწესებულებაში, სადაც ახალშობილს აღმოუჩენენ სრულყოფილ დახმარებას და მისი ტრანსპორტირება ნეიროქირურგიული და კარდიოქირურგიული დახმარებისთვისაც კი არ გახდება საჭირო. 
ვერა ბაზიარი- აღნიშნა, რომ საქართველოში დღეისათვის მესამე დონის დაწესებულებებსაც კი არ აქვთ ადგილზე ნეიროქირურგიული და კარდიოქირურგიული მომსახურების შესაძლებლობა. რეალურად, ასეთი შემთხვევების რაოდენობა, როგორც პრეზენტაციიდან გამოჩნდა, არც თუ ისე მაღალია, შესაბამისად, მესამე დონის დაწესებულებების კომპეტენციაში ეს მოთხოვნა არ განისაზღვრა. თუმცა, არსებობს მსოფლიო გამოცდილება, წარმატებულ ქვეყნებში მესამე დონის კლინიკები იყობა მესამე A, მესამე B და მესამე C დონეებად და მხოლოდ მესამე C-ს ევალება სრულფასოვანი მომსახურების ადგილზე ქონა და ანაზღაურებაც ამ სამ დონეზე დიფერენცირებულია და სხვა და სხვა  კოეფიციენტით განისაზღვრება. III დონის კლინიკების ასეთ რაოდენობაზე, როგორც ჩვენთანაა, სასურველი იქნებოდა, რომ  ყოფილიყო მესამე  C  ტიპის დაწესებულება, ერთი მაინც. ეს ნამდვილად დადებითად წაადგებოდა ახალშობილთა ჯანმრთელობას და კრიტიკულ მომსახურებაზე დახარჯული თანხის ოპტიმიზაციასაც მოახდენდა.
ზაზა ბოხუა- აღნიშნა, რომ პრეზენტაციის გაცილებით უფრო საინტერესო დეტალებზე შეიძლება ყურადღების ფოკუსირება და ხაზი გაუსვა საკეისრო კვეთების მაღალ მაჩვენებელს. აღნიშნა, რომ ამ მიმართულებით განსაკუთრებული ღონისძიებებია გასატარებელი.
თენგიზ ასათიანი - მადლობა გადაუხადა მომხსენებელს ღრმა შინაარსიანი პრეზენტაციისათვის  და შემდეგ მომხსენებელს მიმართა კითხვით, რა მიაჩნდა მას საკეისრო კვეთების მაღალი მაჩვენბელებისა და სტრუქტურის მთავარ მიზეზად.   
ვერა ბაზიარი-  უპასუხა, რომ მას გაუჭირდებოდა ამ კითხვაზე ცალსახა პასუხის გაცემა. აღნიშნა, რომ ბოლო წლებში მთელი მსოფლიოს პრობლემაა მაღალი საკეისრო კვეთების რიცხვი და მიაჩნია, რომ ამ კითხვაზე უფრო კომპეტენტური პასუხი პროფესიონალებმა უნდა გასცენ.
მინისტრი- აღნიშნა, რომ მთლ რიგ შემთხვევებში, სამედიცინო პერსონალს  ურჩევნია, არ დაელოდონ ფიზიოლოგიურ მშობიარობას და დაამთავრონ შემთხვევა საკეისრო კვეთით, მაშინ როდესაც ხუთ წუთიანი კონსულტირება  შეიძლება საკმარისი იყოს თუნდაც საკეისრო კვეთის გაკეთების სურვილით მოსული პაციენტის გადაწყვეტილების შეცვლისათვის.
თენგიზ ასათიანი- აღნიშნა, რომ ხუთ წუთში ძნელია ქალს შეაცვლევინო გადაწყვეტილება, მაშინ როდესაც 9 თვის განმავლობაში ანტენატალური მეთვალყურეობის ექიმი ურჩევს, დაასრულოს ორსულობა საკეისრო კვეთით და, მათ შორის, ორსულობის 38 კვირის ვადამდე. 
კოტე ბოჭორიშვილი- აღნიშნა, რომ რეგიონში სხვა მდგომარეობაა და თუ შენ წინააღმდეგობას გაუწევ, პაციენტი მიდის და სხვასთან მაინც იკეთებს ოპერაციას. ამავდროულად, ექიმია დაუცველი და მცირეოდენი გართულებების დროსაც კი შეიძლება მის წინააღმდეგ დაიწყოს სერიოზული კამპანია. ხშირ შემთხვევაში, პაციენტს ამოძრავებს მშობიარობის, ტკივილის შიში და ამისათვის საჭიროა პაციენტების სისტემური განათლება.
დავით გაგუა - დააფიქსირა, რომ სხვა ექიმმა სპეციალისტებმა, მაგალითად, ოფთალმოლოგებმა და ტრავმატოლოგებმა არ უნდა უკარნახონ პაციენტებს, თუ რა მეთოდით დაასრულონ ორსულობა. ხშირად, არც თუ სერიოზული პრობლემის დროს წერენ, რომ სასურველია ორსულობის საკეისრო კვეთით დასრულება, რაც ზრდის ამ ოპერაციის გამოყენების მაჩვენებელს.
ნიკოლოზ კინტრაია- აღნიშნა, რომ არ არის სასიამოვნო, საკეისრო კვეთების ასეთი მაღალი მაჩვენებელი, მაგრამ იმის წინააღმდეგიცაა, რომ დაწესებულებები დაჯარიმდნენ გადაუდებელი ან მოთხოვნით საკეისრო კვეთების გამო. 
მაია ლაგვილავა- აღნიშნა, რომ დაჯარიმება ნამდვილად გამოსავალი არაა და ფორმა შესაძლებელია შეიცვალოს. თუმცა, როგორც პრეზენტაციაში იყო აღნიშნული, საკეისრო კვეთების 74% სასწრაფო და გადაუდებელია და ეს დასაფიქრებელი მონაცემია, რადგან აღნიშნული პროცენტით ძალიან განვსხვავდებით საერთაშორისო პრაქტიკისგან. 
ნიკოლოზ კინტრაია- დააფიქსირა, რომ განსაკუთრებულ ადმინისტრირებას უნდა დაექვემდებაროს პირველადი საკეისრო კვეთები. 
ზაზა ბოხუა- აღნიშნა, რომ ეს საკითხი უკვე მოექცა მისი მხედველობის არეში და ამაზე უკვე მიმდინარეობს მსჯელობა, როგორ უნდა მოხდეს მასზე რეაგირება. შესაძლებელია მსჯელობა პირველი მშობიარობის შემთხვევაში საკეისრო კვეთის არჩევანის უფლების არსებობა-არარსებობის თაობაზე. 
აკაკი ბაქრაძე-აღნიშნა, რომ არჩევით საკეისროს შეზღუდვა გამოსავალი არ არის, რადგან ამ დროს დაირღვევა ადამიანის საყოველთაოდ აღიარებული უფლებები.
ზაზა ბოხუა-უპასუხა, რომ  ამ საკითხთან დაკავშირებით განხორციელდება სერიოზული სამუშაოები და  საკითხი გადაწყდება მაღალკვალიფიცირებული იურისტების ჩართულობით.
თენგიზ ასათიანი- დააფიქსირა, რომ კვლევაა ჩასატარებელი ქალთა კონსულტაციების დონეზე და თუ რატომ სთავაზობენ და ურჩევენ ორსულებს საკეისრო კვეთით ორსულობის დამთავრებას და თანაც 38 კვირაზე.
ვერა ბაზიარი - უპასუხა, დაბადების რეგისტრი იძლევა იმის საშუალებას, რომ თითოეული ანტენატალური ვიზიტის მოცულობის შესახებ  ინფორმაცია ამოღებული იქნას და ამ გზით მიედევნოს თვალყური, რა ეტაპზე ჩნდება საკეისროს საჭიროება.  ეს იქნება საიმედო ინფორმაცია. ჩვენ ამ ინფორმაციას წარმოგიდგენთ კვარტლური ანგარიშის ფარგლებში. 
მაია ლაგვილავა - როგორც ჩანს ყველა ვთანხმდებით იმ საკითხზე, რომ საკეისრო კვეთების რაოდენობა ძალიან მაღალია, ამავდროულად, განსაკუთრებულად საგანგაშოა პირველადი საკეისრო კვეთების რიცხვი, ამიტომ უმჯობესი იქნება გავყვეთ კონკრეტულ რეკომენდაციებს და შეძლებისდაგვარად, საბჭოს სხდომის ფარგლებში,  მივიღოთ კონკრეტული გადაწყვეტილებები. უნდა გამკაცრდეს საკეისრო კვეთის შემცირებასთან დაკავშირებული რეგულაციები,  განსაკუთრებით, პირველადი საკეისრო კვეთების შემცირებასთან დაკავშირებით.
ზაზა სინაურიძე - დაეთანხმა მინისტრის მოადგილის ინიციატივას  და აღნიშნა, რომ მოთხოვნით საკეისრო კვეთა არ უნდა იქნას დაფინანსებული სახელწიფო პროგრამის ფარგლებში.

ნიკოლოზ კინტრაია - დაეთანხმა აღნიშნულ მოსაზრებებს.

მაია ლაგვილავა -კენჭისყრაზე დააყენა რამდენიმე მნიშვნელოვანი საკითხი: 

1) პირველი საკეისრო კვეთა ჩატარდეს მხოლოდ სამედიცინო ჩვენებით.
საბჭოს წევრთა უმრავლესობამ მხარი დაუჭირა აღნიშნული საკითხის შესაბამის საკანონმდებლო სივრცეში ასახვის ინიცირებას;
2) პირველადი საკეისრო კვეთის ოპერაცია, თუ ის ჩატარდება პაციენტის არჩევით, არ დაფინანსდეს საყოველთაო ჯანდაცვის სახელმწიფო პროგრამიდან.
საბჭოს წევრთა  უმრავლესობამ მხარი დაუჭირა აღნიშნული რეკომენდაციის იმპლემენტაციას შესაბამისი სახელმწიფო პროგრამის ფარგლებში;
3) 39 კვირის ვადამდე საკეისრო კვეთების რაოდენობა დმოაღნიშნული დეს ზემოაღნიშნული მაჩვენებელი;ლი სელექტიური კონტრაქტირების ფარგლებში წიფო პროგრამის ფარგლებშია საწოლბრუნვის კოეფიციენტი განისაზღვროს  (დაემატოს) ხარისხის ინდიკატორად;
საბჭოს წევრთა  უმრავლესობამ მხარი დაუჭირა აღნიშნული რეკომენდაციის იმპლემენტაციას შესაბამისი სახელმწიფო პროგრამის ფარგლებში;
4) საყოველთაო ჯანდაცვის ფარგლებში განხორციელებული სელექტიური კონტრაქტირების ფარგლებში მესამე დონის დაწესებულებებს მოეხსნათ პრივილეგირებულად 50% -ზე ზემოთ საკეისრო კვეთის ქონის უფლება;
თენგიზ ასათიანი- აღნიშნა, რომ მთელ მსოფლიოში, ისევე, როგორც საქართველოში, პათოლოგიურ ორსულთა რაოდენობა არის 15%. შესაბამისად, ყველა პაციენტი, რომელიც ხვდება მესამე დონის დაწესებულებაში არ არის მაღალი რისკის მატარებელი და მიზანშეუწონლად მიაჩნია, რომ მესამე დონის დაწესებულებებისათვის შენარჩუდეს ზემოაღნიშნული მაჩვენებელი;
ზაზა სინაურიძე-აღნიშნა, რომ არ გვჭირდება ახალი მეთოდოლოგიის მოძიება, არსებობს საყოველთაოდ აღიარებული რობსონის შკალა, რითაც შეგვიძლია სამედიცინო დაწესებულებებმა ვიხელმძღვანელოთ. 
მაია ლაგვილავა- აღნიშნა, რომ აღნიშნული საკითხი შემდგომ შესწავლას მოითხოვს და სხვა სამუშაო ვითარებაში უნდა იქნას განხილული. 
საბჭოს წევრთა უმრავლესობამ მხარი დაუჭირა ზემოაღნიშნული რეკომენდაციის იმპლემენტაციას შესაბამისი სახელმწიფო პროგრამის ფარგლებში.
კოტე ბოჭორიშვილი-საბჭოს შესთავაზა, იქნებ სამომავლოდ  მსჯელობის საკითხი გახდეს ექიმთა უფლებები და მან სისხლის სამართლიდან გადაინაცვლოს სამოქალაქო სამართალში.
თენგიზ ასათიანი- აღნიშნა, რომ მსოფლიო პრაქტიკაც ადასტურებს მსგავს მოსაზრებას.
სხდომის დასასრულს, მინისტრის მოადგილემ, ქალბატონმა მაია ლაგვილავამ მადლობა გადაუხადა  ჯანმრთელობის დაცვის დეპარტამენტს და დაავადებათა კონტროლის ეროვნულ ცენტრს გაწეული მუშაობისათვის, ასევე, საბჭოს წევრებს თანამშრომლობისთვის და შემდგომი ნაყოფიერი მუშაობის იმედი გამოთქვა.

საბჭოს თავმჯდომარე                                                                                      დავით სერგეენკო


საბჭოს  მდივანი                                                                                                     ვერა ბაზიარი

